
Ascensiun dal Signur - Festa dla Oma, ai 12.05.13 - nr. 24

Ores d’adoraziun: En PASCA DE MÀ dales 8:00 ales 9:00: Mantëna, Gran Pré, Ras, Costa, 
Val, Chës Costes; dales 9.00 ales 10:00: Valiares, Pelegrin, Costata, Ćiasé, Col, Al Plan 
Dessora; dales 11:00 ales 12:00: Al Plan Dessot. LÖNESC DE PASCA DE MÀ dales 8:00 
ales 9:00: Mantëna, Gran Pré, Ras, Costa, Val, Chës Costes, Valiares, Pelegrin, Costata, 
Ćiasé, Col; dales 9:00 ales 10:00: Al Plan Dessora y Al Plan Dessot.

Pröma Comegnun: I geniturs dles mitans y dai mituns co va ala Pröma Santa Comegnun 
è periês da gnì ala encuntada, en lönesc ai 13 de mà ales 8 da sëra, te salf de calogna. Al 
vën inće recordé che la Pissia por i Comunicandi, en sabeda ai 18 de mà ales 9:30, te dlijia.

Encuntada: I leturs y i ministri co partësc fora la comegnun è enviês a na encuntada, en 
dédemesaledema ai 15 de mà ales 8 da sëra, te dlijia.

Volontars: Por la ”Festa dai mituns” ai 16 de messé ta San Martin vëgnel chirì volontars a 
daidé. Chi co ess enterès y ligrëza è periês da s’anunzié ćina en jöbia ai 23 de mà, te Sorvisc 
ai Jogn al nr. 0474/523070.

Prozesciun: Omi y jogn è enviês ala prozesciun con ćiandëres o linternes, en lönesc ai 13 de 
mà. An pëia ia ales 21:00 da Porsenù demez (plaza dla Aquarena), por jì ćina Neustift, olache 
al sarà ales 22:00 Mëssa con le Vësco. La linterna mëss vignönn se tó enstës. En bus passa 
a Longega ales 19:30. Chi co ô jì empara po s’anunzié pa Salvester Vittur al 333/7247516.

Oraziun: En vëndres ai 17 de mà ales 8 da sëra èl tla capela da Oies na oraziun de Taizé, 
olache al vën perié, medité y ćianté en forma de Taizé. Düć è bel enviês.

Pelegrinaje: Le KVW da Bornech enviëia porsones vëdoes y porsones sores al pelegrinaje 
a St. Ulrich am Pillersee, foran Tirol, ai 20 de mà. Le bus pëia ia ales 8 da doman da Bornech 
demez y passa ales 8:10 a San Laronz. Al è da s’anunzié por i 15 de mà pal raprejentant dal 
KVW de paîsc o pal KVW da Bornech al nr. 0474/411149.

Biblioteca: Mitans y mituns dla scolina è bel enviês da gnì en vëndres ai 17 de mà ales 15:00 
te biblioteca, por en dômisdé olache al gnarà cunté stories y pastlené.

Patrones: L’Uniun dles Patrones de Mareo organisëia en iade ete en Ulten a vijité la botëga 
y l’urt de Traudl Schwienbacher. Les scrites ete ala Uniun po se prenoté anter i 18 de mà pa 
Helene al nr. 348/4348537 (dômisdé o da sëra).

Iadi: Le KVW d‘La Pli organisëia en sabeda ai 25 de mà da jì a ti ćiaré ai urć de Trautmanns-
dorf. Le iade con cherta da jì ete costa 25,00€. Por enformaziuns y prenotaziuns telefoné a 
Jan Willeit al nr. 338/4280472.

Paurs: Chi co ô mëter eniann d’isté sü tiers sön Fodara Vedla, è periês da se lascé adentëne 
anter Pasca de Mà pa Tone Complojer de Lex, al nr. 335/8355336.

Encuntada: En jöbia ai 16 de mà ales 14:30 s’encunta ete dal Raiun Sozial ta Picolin le grup 
de tomp lëde por porsones atocades da problems psichics. Enformaziuns plü avisa ciafun pa 
Siglinde Erlacher al 0474/524519, e-mail: siglinde.erlacher@bzgpust.it. Düć è dër bel enviês.

Enformaziuns y Comunicaziuns

Redaziun dla plata: Angela Zingerle, Margot Pisching, Pablo y Max Palfrader

Al à alzé söes mans y i à benedì!
Dal vagnele dô San Luca, 24, 46-53
Le Messia sofriarà y ressoriarà dai morć le terzo dé, 

47y te so ennom ti encündaràn a düć i popui, metenn 
man te Ierùsalem, che ai dess dé ota, por che sü pićês 
vëgni pordenês. 48De cösc sëise os mi testimoni. 49Y iu 
ves orćiarà jö sön os la scincunda che mio Pere ves à 
empormotü. Romagnede tla ciüté, ćina ch’i ne gnëis nia 
emplis con la forza dal alt. 50Spo i àl condüt fora dlungia 
Betània. Enlò àl alzé söes mans y i à benedì. 51Y dertan 
che al i benedia, i àl lascé y è gnü alzé sö cuntra cì. 
Parora dal Signur. - Lalt a té, Gejù Crist!

Ales omes de cör Döt le Bun!




